
 
 

ᑐᓴᕐᑎᑦᓯᒍᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑭᒃᑯᓕᒫᓂᒃ ᓈᓚᑦᑎᑦᓯᓛᕐᓂᖏᓐᓂᒃ 

 
ᑐᓴᕐᑎᑦᓯᒍᑦ ᑐᓂᔭᐅᕗᖅ ᐅᕙᓂ ᐅᑦᑑᐱᕆ 24, 2014 ᐃᒫᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) 
ᐊᑐᓛᕐᒪᑕ ᑕᑯᓐᓇᖃᑎᒌᓪᓗᓂ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ ᑲᒪᒋᓗᒋᑦ ᐋᕿᓱᕐᑕᐅᓂᖏᑦ ᐊᐅᓚᑦᓯᒡᕕᐅᔪᖅ ᐊᒻᒪᓗ ᑲᑎᑦᑐᒋᑦ 
ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐊᒥᑦᑐᖅᒥ ᐊᐃᕖᑦ. 
 
ᐱᔾᔪᑕᐅᔪᖅ ᑲᒪᒋᔭᐅᓂᐊᕐᑐᖅ ᓈᓚᑦᑎᑦᓯᓂᕐᒥ: 
ᐱᔾᔪᑕᐅᔪᑦ ᑲᒪᒋᔭᐅᓂᐊᕐᑐᖅ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥ ᒪᓐᓇ ᐋᕿᑦᓱᐃᓂᖅ ᐊᐅᓚᑦᓯᒡᕕᐅᔪᒥᒃ ᐊᒻᒪᓗ ᑲᑎᑦᑐᒋᑦ ᐊᔪᖖᒋᑕᑦ 
ᐊᖑᓇᓱᒃᑕᐅᓂᕐᒥᒃ ᐊᒥᑦᑐᖅᒥ ᐊᐃᕖᑦ. 
 
ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᓂᓯᓯᒪᓕᕐᒪᑕ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᑐᑦᓯᕋᐅᒻᒥᒃ ᐃᓱᒪᓕᐅᕈᒻᒥᒃ ᐅᕗᖓ 
ᐆᒪᔪᓕᕆᔨᕐᔪᐊᑦ ᐋᖀᖁᓪᓗᒋᑦ ᐊᐅᓚᑦᓯᒡᕕᐅᔪᒥᒃ ᐊᒻᒪᓗ ᑲᑎᑦᑐᒋᑦ ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐊᒥᑦᑐᖅᒥ 
ᐊᑕᐅᓯᕐᓃᖔᕐᑐᑦ ᐊᑦᓛᓐᑎᒃ ᐊᐃᔩᑦ.  ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᐅᑎᖓᑦ ᐊᒻᒪᓗ ᐊᓯᖏᑦ ᑎᑎᖅᑲᑦ ᐊᑕᔪᑦ 
ᓈᓚᑦᑎᑦᓯᓂᕐᒧᑦ ᐊᑐᐃᓐᓇᐅᕗᑦ ᐱᔭᐅᒍᓐᓇᕐᑐᑎᒃ ᐅᕙᖖᒐᑦ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ 
(www.nwmb.com), ᐅᕝᕙᓘᓐᓃᑦ ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ ᑐᕌᕈᑎᓂ ᐱᑕᖃᕐᑎᑕᓂ ᓄᖖᒍᐊᓂ ᐅᑯᐊ ᑐᓴᕐᑎᑦᓯᒍᑏᑦ. 
 
ᑐᓂᓯᓂᖅ ᐅᓂᒃᑳᓂᒃ ᑲᒪᒋᔭᐅᓂᐊᕐᑐᓂᒃ ᓈᓚᑦᑎᑦᓯᓂᕐᒥ: 
ᓈᓚᑦᑎᑦᓯᓂᖅ ᐃᓂᓕᐅᕐᑕᐅᒪᔪᑦ ᐱᑕᖃᕐᓂᐊᕐᑐᓂ ᐃᒡᓗᓕᒃ, ᓄᓇᕗᑦᒥ (ᑲᑎᒪᒡᕕᑦᓴᖅ ᓱᓕ ᐋᕿᒋᐊᓕᒃ) ᐅᕙᖖᒐᑦ ᔮᓐᓄᐊᕆ 
14-15, 2015 ᐱᒋᐊᕐᓗᑎᒃ 9:00 ᐅᓪᓛᓴᒃᑯᑦ ᐅᕗᖓ 5:00 ᐅᓐᓄᓴᒃᑯᑦ ᐊᑐᓂᑦ ᐅᓪᓘᓐᓂ.  ᓱᓕᑦᑕᐅᖅ ᐆᒪᔪᓕᕆᔨᕐᔪᐊᑦ 
ᐊᑐᕈᓐᓇᕐᒥᔪᑦ ᐅᓐᓄᒃᑯᑦ ᑲᑎᒪᓂᕐᓂᒃ ᐅᕙᖖᒐᑦ 7:00 ᐅᓐᓄᒃᑯᑦ ᐅᕗᖓ 9:00 ᐅᓐᓄᒃᑯᑦ.  ᐆᒪᔪᓕᕆᔨᕐᔪᐊᑦ 
ᐊᑐᐃᓐᓇᐅᑎᑦᓯᕗᑦ ᖃᐅᔨᒍᒪᔪᓄᑦ ᑎᒥᐅᔪᓄᑦ ᐅᕝᕙᓘᓐᓃᑦ ᐃᓄᓐᓄᑦ, ᐃᓚᐅᓪᓗᑎᒃ ᑭᒃᑯᑐᐃᓐᓇᐃᑦ, ᑐᓂᓯᓂᕐᒥᒃ 
ᑎᑎᕋᕐᓯᒪᔪᓂᒃ ᐅᓂᒃᑳᓂᒃ ᐊᒻᒪᓗ ᐃᑲᔪᕈᑎᓂᒃ ᑎᑎᖅᑲᓂᒃ ᐱᓪᓗᒋᑦ ᐋᕿᓱᕐᑕᐅᓂᖏᑦ ᐊᐅᓚᑦᓯᒡᕕᐅᔪᖅ ᐊᒻᒪᓗ ᑲᑎᑦᑐᒋᑦ 
ᐊᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ ᐊᒥᒃᑐᖅᒥ ᐊᐃᕖᑦ, ᑎᑭᖖᒋᓐᓂᖓᓂ 5:00 ᐅᓐᓄᓴᒃᑯᑦ ᑏᓯᒻᐱᕆ 17, 2014. 
 
ᐆᒪᔪᓕᕆᔨᕐᔪᐊᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑦᓯᓛᕐᑐᑦ ᑎᑎᕋᕐᓯᒪᔪᓂᒃ ᑐᓂᔭᓂᒃ ᑕᒡᕗᖓ, ᐃᓱᒪᒋᓗᒋᑦ ᐊᑐᕐᑐᑦ 
ᒪᐅᖓᑐᐃᓐᓈᕆᐊᖃᖖᒋᓐᓂᖏᑦ ᐅᕝᕙᓘᓐᓃᑦ ᑲᖖᒍᓇᕐᓂᖏᓐᓄᑦ ᐃᓱᒫᓗᒍᑏᑦ. 
 
ᖃᓄᖅ ᐱᔪᖃᕈᓐᓇᕐᐸ ᑐᓴᕋᑦᓴᑲᓐᓂᕐᓂᒃ: 
ᐱᒍᒪᓗᓂ ᑐᓴᕋᑦᓴᑲᓐᓂᕐᓂᒃ ᐱᓪᓗᒍ ᑐᓂᓯᓂᖅ ᐅᕝᕙᓘᓐᓃᑦ ᐱᓂᖅ ᐅᓂᒃᑳᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᐊᑐᕐᑐᓂᒃ 
ᑎᑎᖅᑲᓂᒃ, ᒪᓕᒐᕐᓂᒃ ᐊᑐᕐᑐᓂᒃ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒧᑦ, ᐅᕝᕙᓘᓐᓃᑦ ᑲᑎᒪᔾᔪᑎᑦᓴᓂᒃ ᓈᓚᑦᑎᑦᓯᓂᕐᒥ, ᐊᑏ 
ᖃᐅᔨᒃᑲᕐᓯᐅᒃ ᐆᒪᔪᓕᕆᔨᕐᔪᐊᑦ: 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ: (867) 975-7300 
ᓱᑲᑦᑐᒃᑰᕈᑦ:    (888) 421-9832 

ᖃᕋᓴᐅᔭᒃᑯᑦ ᑐᕌᕈᑖ: receptionist@nwmb.com  
ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ: www.nwmb.com  

